
এতিম শিশুদের কল্যাণে সরকার কাজ করছে

                              --সমাজকল্যাণমন্ত্রী
ঢাকা, ২৭ ফাল্গুন (১২ মার্চ) :
সমাজকল্যাণ মন্ত্রী নুরুজ্জামান আহমেদ বলেছেন, এতিম ও অনাথ শিশুরা সমাজের অংশ।  তারা অসহায় নয়, তাদের স্বাভাবিক জীবন যাপনের জন্য যা যা করা দরকার সরকার সে ব্যবস্থা গ্রহণ করেছে। এতিম শিশুদের কল্যাণে সরকার কাজ করছে।

আজ রাজধানীর মিরপুরস্থ আল-নাহিয়ান শিশু পরিবারে দু'জন বালিকার বিবাহ উপলক্ষ্যে আয়োজিত অনুষ্ঠানে  প্রধান অতিথি হিসেবে উপস্থিত হয়ে মন্ত্রী এসব কথা বলেন।

জেলা প্রশাসক, ঢাকা মোঃ শহীদুল ইসলামের সভাপতিত্বে অনুষ্ঠানে বিশেষ অতিথি হিসেবে উপস্থিত ছিলেন সমাজকল্যাণ প্রতিমন্ত্রী মোঃ আশরাফ আলী খান খসরু, সংসদ সদস্য আগা খান মিন্টু ও সমাজকল্যাণ মন্ত্রণালয়ের সচিব মাহফুজা আখতার।

মন্ত্রী বলেন, আল-নাহিয়ান ট্রাস্ট দ্বারা পরিচালিত প্রতিষ্ঠানসমূহ দেশের এতিম শিশুদের কল্যাণে প্রতিষ্ঠালগ্ন থেকে কাজ করে যাচ্ছে।  সমাজকল্যাণ মন্ত্রণালয় এ প্রতিষ্ঠানটিকে আরো জনকল্যাণমুখী করার জন্য কাজ করছে।

 শিশু পরিবারের নিবাসীদের শিশুকাল থেকে লালনপালন ও পড়াশোনা করিয়ে সংসার জীবনে প্রবেশের ব্যবস্থা পর্যন্ত যাবতীয় কর্মকাণ্ডের উল্লেখ করে মন্ত্রী বলেন, সরকারের পাশাপাশি বেসরকারি প্রতিষ্ঠানও ব্যাক্তি উদ্যোগে এতিমদের পাশে সহযোগিতার হাত বাড়ালে তারাও স্বাবলম্বী হয়ে দেশের কল্যাণে অবদান রাখতে পারবেন।

বিশেষ অতিথির বক্তব্যে সমাজকল্যাণ প্রতিমন্ত্রী প্রধানমন্ত্রী শেখ হাসিনা ঘোষিত ক্ষুধা ও দারিদ্রমুক্ত উন্নত বাংলাদেশ গড়তে সমাজের সকল স্তরের মানুষের কল্যাণে কাজ করার আহ্বান জানান।

পাহাড়ে শিক্ষার আলো ছড়াতে সরকার বদ্ধপরিকর

                     -- পার্বত্য চট্টগ্রাম বিষয়কমন্ত্রী

বান্দরবান, ২৭ ফাল্গুন (১২ মার্চ) :  

পাবর্ত্য চট্টগ্রাম বিষয়ক মন্ত্রী বীর বাহাদুর উশৈসিং বলেছেন, বর্তমান সরকার শিক্ষা বান্ধব, এই সরকারের আমলেই শিক্ষার মান উন্নয়নে বহুবিদ প্রকল্প বাস্তবায়ন করা হচ্ছে। পার্বত্য চট্টগ্রামে শিক্ষার আলো ছড়াতে ক্ষুদ্র নৃ-গোষ্ঠিসহ সকল জনগোষ্ঠীর শিক্ষা বিস্তারে সরকার বদ্ধপরিকর। 
আজ বান্দরবান বিশ্ববিদ্যালয়ে জেলার বিভিন্ন শিক্ষা প্রতিষ্ঠান প্রধানদের সাথে মতবিনিময় অনুষ্ঠানে প্রধান অতিথির বক্তৃতায় মন্ত্রী এসব কথা বলেন।   

মন্ত্রী বলেন, বর্তমান সরকার রাঙ্গামটিতে মেডিকেল কলেজ, বিজ্ঞান ও প্রযুক্তি বিশ্ববিদ্যালয় এবং বান্দরবান বিশ্ববিদ্যালয় স্থাপন করেছে। পার্বত্য চট্টগ্রামের শিক্ষার উন্নয়নে প্রধানমন্ত্রী শেখ হাসিনা আবাসিক বিদ্যালয় স্থাপনের ওপর গুরুত্বারোপ করেছেন। তিনি আরো বলেন, একশ্রেণির মানুষ আছে যারা চায় না পার্বত্য চট্টগ্রাম শিক্ষার আলোয় আলোকিত হোক। যারা সহিংসতার মাধ্যমে পাহাড়ে শিক্ষার আলো ছড়াতে বাধা দিচ্ছে তাদের সেই উদ্দেশ্য কোনদিন সফল হবে না। 

এ সময় বান্দরবান বিশ্ববিদ্যালয়ের উপাচার্য এম এম ইমাম আলী, বান্দরবান সরকারি কলেজের অধ্যক্ষ প্রফেসর মোঃ মকসুদুল আমিন, পৌর মেয়র মোহাম্মদ ইসলাম বেবী, সদর উপজেলা চেয়ারম্যান একেএম জাহাঙ্গীর ও বিভিন্ন সরকারি-বেসরকারি শিক্ষা প্রতিষ্ঠানের প্রধানগণ উপস্থিত ছিলেন। 

জ্বালাও পোড়াও রাজনীতি গণতন্ত্রের জন্য সুখকর নয়

                                                   --শিল্পমন্ত্রী

মনোহরদী (নরসিংদী), ২৭ ফাল্গুন (১২ মার্চ) :
শিল্প মন্ত্রী নূরুল মজিদ মাহমুদ হুমায়ূন বলেছেন,  জ্বালাও পোড়াও রাজনীতি গণতন্ত্রের জন্য সুখকর নয়।

 গতকাল নরসিংদীর মনোহরদী উপজেলায় খিদিরপুর ডিগ্রি কলেজের চার তলা ভবনের ভিত্তিপ্রস্তর স্থাপন শেষে আয়োজিত আলোচনা সভায় মন্ত্রী একথা বলেন।

মন্ত্রী বলেন, সারা বিশ্বে আজ দ্রব্যমূল্যের ঊর্ধ্বগতি। এই সুযোগকে কাজে লাগিয়ে একটি বিশেষ মহল রাজনৈতিক উস্কানি দিয়ে বিশৃঙ্খলা সৃষ্টি করছে যাতে করে বাজারে দ্রব্যমূল্যের একটা অস্থিতিশীল পরিস্থিতি তৈরি হয়। কালো ব্যবসায়ী ও তাদের সহযোগী যারা আছে তাদের আইনের আওতায় নিয়ে আসতে তিনি প্রশাসনের প্রতি আহ্বান জানান।

মনোহরদী উপজেলা নির্বাহী কর্মকর্তা এ এস এম কাশেমের সভাপতিত্বে এসময় উপস্থিত ছিলেন- উপজেলা আওয়ামী লীগের সভাপতি ফজলুল হক, সাধারণ সম্পাদক প্রিয়াশিষ রায়, খিদিরপুর কলেজের ভারপ্রাপ্ত অধ্যক্ষ ফারুকু জামান, পৌর মেয়র আমিনুর রশিদ সুজন।

#
মাহমুদুল/সাহেলা/এনায়েত/মাহমুদ/শামীম/২০২২/১৯১৫ঘণ্টা 

Handout








Number : 1012

Asia to lead the world of tomorrow through practicing culture of peace

                                                                                     -- Foreign Minister

Dhaka, March 12:

Foreign Minister Dr. A K Abdul Momen called for Asian nations to take the leadership role for addressing the emerging challenges and opportunities in the rapidly changing world. He made this comment when he attended the roundtable ‘Asia Anew: For sustainable regional growth’ at the 2nd Antalya Diplomacy Forum held in Antalya, Turkey.

In the roundtable, Dr. Momen elaborated on the policies of Bangladesh in addressing the challenges like COVID-19, climate change, and how the Government is implementing policies to take Bangladesh in the league of developed nations within the next two decades. He emphasised on the importance of ensuring green technologies at affordable costs to all countries, and the need of investment for ensuring gainful employment. Dr. Momen reiterated the Bangladesh proposal for a South-South forum of Foreign Ministers that would share ideas, and promote best practices for the economic issues of the developing countries. The high-profile roundtable was also attended by several other Foreign Ministers from Asia.

Referring to the different current conflicts in the world, Foreign Minister Momen flagged the concept of culture of peace promoted by Bangladesh, and emphasised that tolerance and empathy is essential for a world that is sustainable and habitable for our future generations. Mentioning the Rohingya crisis, and the bold decision of Prime Minister Sheikh Hasina in providing shelter to the 1.1 million forcibly displaced Myanmar nationals, Dr. Momen stressed for international cooperation in addressing the regional crises. 

বিএনপি চায় দেশের মানুষ দরিদ্র থাক

              ----তথ্য ও সম্প্রচার মন্ত্রী

ঢাকা, ২৭ ফাল্গুন (১২ মার্চ) : 

তথ্য ও সম্প্রচার মন্ত্রী এবং আওয়ামী লীগের যুগ্ম সাধারণ সম্পাদক ড. হাছান মাহ্‌মুদ বলেছেন, সমগ্র বিশ্ব গত ১৩ বছরে বাংলাদেশের উন্নতির স্বীকৃতি দিলেও মির্জা ফখরুল সাহেবদের এগুলো স্বীকার করতে কষ্ট হয় কারণ দেশের মানুষের অগ্রগতি তাদের পছন্দ নয়, বিএনপি চায় দেশের মানুষ দরিদ্র থাকুক।

আজ রাজধানীর শাহবাগে ঢাকা ক্লাবে টেলিভিশন রিপোর্টার্স ইউনিটি অভ্ বাংলাদেশ সংগঠনের সভাপতি সালাম মাহমুদের সভাপতিত্বে টেলিপ্রেস-ট্রাব মিডিয়া এওয়ার্ড ২০২২ প্রদান অনুষ্ঠানে প্রধান অতিথির বক্তব্য শেষে সাংবাদিকদের প্রশ্নের জবাবে মন্ত্রী এসব কথা বলেন। জাতীয় প্রেসক্লাবের সভাপতি ফরিদা ইয়াসমিন বিশেষ অতিথির বক্তব্য দেন।

বিএনপি মহাসচিবের মন্তব্য ‘দেশের উন্নতির তথ্য-উপাত্ত ভুয়া'-এ বিষয়ে প্রশ্নে তথ্য ও সম্প্রচার মন্ত্রী বলেন, ‘গত ১৩ বছরে বঙ্গবন্ধু কন্যা প্রধানমন্ত্রী শেখ হাসিনার নেতৃত্বে দেশ যেভাবে এগিয়েছে তাতে মানুষের মাথাপিছু আয় ৬০০ থেকে ২৬০০ ডলারে উন্নীত হয়েছে। এবং এই বৃদ্ধি আইএমএফ, বিশ্বব্যাংকসহ বিশ্বের সবাই স্বীকার করেছে। আমাদের মাথাপিছু আয় অনেক আগেই পাকিস্তানকে ছাড়িয়েছিল, এখন ভারতকেও ছাড়িয়েছে। মানুষের ক্রয়ক্ষমতা কয়েকগুণ বেড়েছে, জিডিপি প্রবৃদ্ধির হার বেড়েছে। করোনার মধ্যে বিশ্বের মাত্র ২০টি দেশের জিডিপির ধ্বনাত্বক প্রবৃদ্ধি হয়েছে, তার মধ্যে বাংলাদেশ একটি শীর্ষদেশ।’
‘আন্তর্জাতিক সংস্থাগুলো দেশের উন্নতির স্বীকৃতি দিলেও মির্জা ফখরুল সাহেবদের এগুলো স্বীকার করতে কষ্ট হয় কারণ দেশের মানুষের অগ্রগতি তাদের পছন্দ নয় এবং বিএনপি চায় দেশের মানুষ দরিদ্র থাকুক’ বলেন হাছান মাহ্‌মুদ। এপ্রসঙ্গে তিনি আরো বলেন, ‘বিএনপি’র অর্থমন্ত্রী সংসদে দাঁড়িয়ে বলেছিলেন-খাদ্যে স্বয়ংসম্পূর্ণ হওয়া ভালো নয়, তাহলে বাইরে থেকে সাহায্য-খয়রাত পাবো না। যাদের মানসিকতা এমন, তাদের তো অগ্রগতি পছন্দ হবে না। সেজন্যই তারা এ নিয়ে বিভ্রান্তিকর কথা বলেন।’
বিএনপি মহাসচিবের আরেক মন্তব্য ‘আওয়ামী লীগ তত্ত্বাবধায়ক সরকারকে ভয় পায়’ এর জবাবে মন্ত্রী বলেন, 'সংবিধান অনুযায়ী তত্ত্বাবধায়ক সরকারের কোনো সুযোগ নেই। নির্বাচন কমিশনের অধীনে নির্বাচন হবে এবং তখন আওয়ামী লীগ সরকারই নির্বাচনকালীন সরকার বলুন বা তত্ত্বাবধায়ক সরকার বলুন, সেই দায়িত্ব পালন করবে। এর মধ্যে দেশে যেসব নির্বাচন হয়েছে, সেগুলো অত্যন্ত সুষ্ঠু হয়েছে, অনেকগুলোতে বিএনপিও জয়লাভ করেছে। প্রকৃতপক্ষে জনবিচ্ছিন্ন হয়ে পড়ায় বিএনপি নির্বাচনকে ভয় পায়। যেহেতু তাদের দুই নেতা বেগম জিয়া ও তারেক রহমান আদালতে শাস্তিপ্রাপ্ত হওয়ায় নির্বাচনে অংশ নিতে পারবেন না, সেহেতু তারা নির্বাচনে উৎসাহ হারিয়েছে।’ 

এর আগে মিডিয়া এওয়ার্ড অনুষ্ঠানের বক্তব্যে ড. হাছান মাহ্‌মুদ বলেন, ‘এদেশে যেমন মেধাবী পরিচালকরা রয়েছেন, তেমনি আমাদের ছেলেমেয়েরা দেখতে সুন্দর, অভিনয়েও প্রতিভাবান। বিদেশি ২য়-৩য় গ্রেডের শিল্পীদের এনে বিজ্ঞাপন-সিনেমা বানানোর খুব প্রয়োজনীয়তা অনুভূত হয় না।’
মুক্তবাজার অর্থনীতির যুগে আমরা কাউকে মানা করছি না, বিদেশি শিল্পী কেউ আনতে চাইলে আনবে, সরকারের প্রাপ্য কর দিতে হবে, উল্লেখ করেন মন্ত্রী। তিনি এদিনে সম্মাননায় ভূষিত সকলকে ও আয়োজকদের অভিনন্দন জানান। এসময় লোকসংগীত শিল্পী মমতাজ বেগম এমপি, লেখক আনিসুল হক, সংগীতশিল্পী দিনাত জাহান মুন্নী, টিভি সাংবাদিক শফিউল্লাহ সুমনসহ অর্ধশতাধিক গণমাধ্যমকর্মীকে সম্মাননা প্রদান করা হয়।
#

আকরাম/সাহেলা/এনায়েত/মাহমুদ/আব্বাস/২০২২/১৭৫৪ ঘণ্টা
তথ্যবিবরণী









     নম্বর : ১০১০ 

বাংলাদেশ এখন তারুণ্যের রাষ্ট্র 

                                                           -- ডাক ও টেলিযোগাযোগ মন্ত্রী 

ঢাকা, ২৭ ফাল্গুন (১২ মার্চ) :
ডাক ও টেলিযোগাযোগ মন্ত্রী মোস্তাফা জব্বার বলেছেন, বাংলাদেশ এখন তারুণ্যের রাষ্ট্র। বিশ্বের উন্নত দেশগুলো যখন কর্মক্ষম জনসংখ্যার অভাবে ভুগছে, তখন তরুণ প্রজন্মের জন্য সুযোগের দরজা খুলে গেছে। পপুলেশন ডিভিডেন্ট বাংলাদেশের জন্য বড় সুযোগ। তিনি বলেন, সুযোগ ও পরিবেশ পেলে আমাদের তরুণ প্রজন্ম অসাধ্য সাধন করতে সক্ষম। সরকার সারাদেশে ব্রডব্যান্ড ইন্টারনেট সংযুক্তির সম্প্রসারণের মাধ্যমে ডিজিটাল প্রযুক্তির মহাসড়ক নির্মাণ করছে। প্রযুক্তির এই মহাসড়ক ব্যবহারের সুযোগ কাজে লাগিয়ে তরুণ প্রজন্মকে উদ্যোক্তা হিসেবে গড়ে তুলতে তিনি সরকারি উদ্যোগের পাশাপাশি বেসরকারি বিশেষ করে সংশ্লিষ্ট বাণিজ্য সংগঠন ও সামাজিক সংস্থাকে এগিয়ে আসার আহ্বান জানান।

আজ ঢাকায় মিরপুর ইনডোর স্টেডিয়ামে ‘নিজের বলার মতো একটা গল্প’ ফাউন্ডেশন আয়োজিত উদ্যোক্তা মহাসম্মেলনে প্রধান অতিথির বক্তৃতায় মন্ত্রী এসব কথা বলেন।

মন্ত্রী বলেন, শিল্প, বাণিজ্য এবং শিক্ষাসহ প্রায় প্রতিটি ক্ষেত্রে মানুষের জীবন যাপন এখন ডিজিটাল প্রযুক্তি নির্ভর। প্রধানমন্ত্রী শেখ হাসিনার দূরদর্শী নেতৃত্বের ধারাবাহিকতায় বাংলাদেশ ডিজিটাল সংযুক্তি ও যথাযথ ডিজিটাল অবকাঠামো তৈরির মাধ্যমে ডিজিটাল শিল্প বিপ্লবের চ্যালেঞ্জ মোকাবিলার সক্ষমতা অর্জন করেছে। প্রত্যেক শিক্ষা প্রতিষ্ঠানে উচ্চগতির ইন্টারনেট সংযোগ নিশ্চিত করতে সরকার মহাপরিকল্পনা গ্রহণ করেছে। তিনি বলেন, প্রত্যেক শিক্ষা প্রতিষ্ঠান ছাড়াও দেশের প্রতিটি গ্রামে গ্রামে এমন কী বাড়ি বাড়ি উচ্চগতির ইন্টারনেট পৌঁছে দেওয়ার লক্ষ্যে সরকার কাজ করছে। তিনি ডিজিটাল জাতি গঠনে ডিজিটাল দক্ষতা অর্জনের প্রয়োজনীয়তার ওপর গুরুত্বারোপ করে বলেন, ডিজিটাল দক্ষতা না থাকলে আগামীর দুনিয়ায় বসবাস করা যাবে না। 

 
অনুষ্ঠানে নিজের বলার মতো একটি গল্প ফাউন্ডেশনের প্রতিষ্ঠাতা ইকবাল বাহার জাহিদ উদ্যোক্তা তৈরিতে সংগঠনের কর্মকাণ্ড মন্ত্রীকে অবহিত করেন। অনুষ্ঠানে আইএসপিএবি’র সভাপতি এমদাদুল হক বক্তৃতা করেন।

পরে মন্ত্রী ঢাকায় আমেরিকান ইন্টারন্যাশনাল ইউনিভার্সিটি বাংলাদেশের ফ্যাকাল্টি অভ্‌ সায়েন্স ও টেকনোলজি বিভাগ আয়োজিত কম্পিউটিং এডভান্সমেন্ট শীর্ষক আন্তর্জাতিক কনফারেন্সের সমাপনী উপলক্ষ্যে আয়োজিত অনুষ্ঠানে প্রধান অতিথির বক্তৃতা করেন।
#

শেফায়েত/সাহেলা/এনায়েত/মাহমুদ/শামীম/২০২২/১৭৪৫ঘণ্টা
তথ্যবিবরণী                                                                                                           নম্বর: ১০০৯
প্রধানমন্ত্রী মায়ের মমতা দিয়ে দেশ পরিচালনা করছেন বলে দেশ এগিয়ে যাচ্ছে
                                                                  ---নৌপরিবহন প্রতিমন্ত্রী
বোচাগঞ্জ (দিনাজপুর), ২৭ ফাল্গুন (১২ মার্চ) : 

নৌপরিবহন প্রতিমন্ত্রী খালিদ মাহ্‌মুদ চৌধুরী বলেছেন, সুস্থ সমাজ ব্যবস্থার জন্য ক্রীড়ার কোন বিকল্প নাই। ক্রীড়া ও সাংস্কৃতিক কর্মকাণ্ডকে যদি আমরা এগিয়ে নিয়ে যেতে পারি, তাহলে আমাদের মুক্তিযুদ্ধের যে স্বপ্ন সুন্দর সোনার বাংলা গড়া, জাতির পিতার যে স্বপ্ন সেটা বাস্তবায়িত হবে।
আজ দিনাজপুরের সেতাবগঞ্জের শেখ রাসেল মিনি স্টেডিয়ামে ৬ষ্ঠ ফিরোজ জামান স্মৃতি টি-টুয়েন্টি ক্রিকেট টুর্নামেন্ট-২০২২ এর উদ্বোধনী অনুষ্ঠানে প্রধান অতিথির বক্তৃতায় প্রতিমন্ত্রী এসব কথা বলেন। 
প্রতিমন্ত্রী বলেন, একটি সুস্থ সমাজ গঠনে শিক্ষার পাশাপাশি ক্রীড়ার গুরুত্ব অনস্বীকার্য। এখন ছেলেমেয়েরা মাঠে ক্রিকেট, ফুটবল, ভলিবলসহ বিভিন্ন খেলাধুলা করছে। যা আমাদের জন্য ভালো সংবাদ। তিনি বলেন, গত ১৩ বছর আগে দেশের ক্রীড়াঙ্গনে খেলাধুলা তেমন হতো না, কিন্তু আওয়ামী লীগ সরকার ক্ষমতায় আসার পর থেকে ব্যাপক পদচারণা আমরা দেখতে পাচ্ছি। আন্তঃজেলা ক্রীড়া প্রতিযোগিতায় প্রধানমন্ত্রী শেখ হাসিনা উপস্থিত থেকে খেলোয়াড় ও সংগঠকদের উৎসাহিত করছেন, যা অতীতের কোন সরকার বা রাষ্ট্রপ্রধানদের উপস্থিতি আমরা দেখি নাই।
প্রতিমন্ত্রী বলেন, প্রধানমন্ত্রী প্রতিটি উপজেলায় খেলাধুলার পরিবেশ তৈরি করার জন্য শেখ রাসেল মিনি স্টেডিয়াম তৈরি করে দিয়েছেন। বিভাগীয় ও জেলা পর্যায়ের স্টেডিয়ামগুলোর আধুনিকায়ন হচ্ছে। একটা সময় ছিলো একই স্টেডিয়ামে সব খেলা হতো, এখন কিন্তু সেই অবস্থা নাই। এখন বিভিন্ন ধরনের খেলাধুলার জন্য আলাদা আলাদা স্টেডিয়াম তৈরি করা হচ্ছে। 
খালিদ মাহ্‌মুদ চৌধুরী বলেন, পঁচাত্তরের ১৫ আগস্ট বিদেশে অবস্থান করায় প্রধানমন্ত্রী শেখ হাসিনা বেঁচে গিয়েছিলেন। সৃষ্টিকর্তা হয়তো বাংলাদেশের মানুষের অগ্রযাত্রার জন্যই তাকে রক্ষা করেছিলেন। তাঁর হাত ধরে শুধু ক্রীড়াঙ্গন নয়, সমগ্র বাংলাদেশকে এগিয়ে যেতে দেখছি। প্রধানমন্ত্রী শেখ হাসিনা মায়ের মমতা দিয়ে দেশ পরিচালনা করছেন বলে দেশ এগিয়ে যাচ্ছে।
প্রতিমন্ত্রী পরে দিনাজপুরের বোচাগঞ্জে বিভিন্ন উন্নয়নমূলক কাজের ভিত্তিপ্রস্থর স্থাপন করেন ও ক্ষুদ্র নৃ-গোষ্টির শিক্ষার্থীদের মাঝে শিক্ষাবৃত্তি ও বাইসাইকেল বিতরণ করেন।
#

জাহাঙ্গীর/এনায়েত/মাহমুদ/আব্বাস/২০২২/১৯২০ ঘণ্টা

তথ্যবিবরণী                                                                                                              নম্বর: ১০০৮
কোভিড-১৯ সংক্রান্ত সর্বশেষ প্রতিবেদন 
ঢাকা, ২৭ ফাল্গুন (১২ মার্চ) : 

স্বাস্থ্য অধিদপ্তর এবং রোগতত্ত্ব, রোগ নিয়ন্ত্রণ ও গবেষণা ইনস্টিটিউট (আইইডিসিআর)-এর তথ্যানুযায়ী গতকাল শুক্রবার সকাল ৮টা থেকে আজ শনিবার সকাল ৮টা পর্যন্ত ২৪ ঘণ্টায় দেশে ১৯৮ জনের শরীরে করোনা সংক্রমণ পাওয়া গেছে। নমুনা পরীক্ষার বিপরীতে রোগী শনাক্তের হার ১ দশমিক ৭৭ শতাংশ। এ সময় ১১ হাজার ১৮৩ জনের নমুনা পরীক্ষা করা হয়েছে।     
গত ২৪ ঘণ্টায় মারা গেছেন ৩ জন। এ পর্যন্ত ২৯ হাজার ১০৮ জন করোনায় মৃত্যুবরণ করেছেন। করোনা ভাইরাস আক্রান্তদের মধ্যে এখন পর্যন্ত সুস্থ হয়েছেন ১৮ লাখ ৫৯ হাজার ৪৬৯ জন।

অচিরেই বাংলাদেশ উন্নত-সমৃদ্ধ দেশে পরিণত হবে

                                                 -কৃষিমন্ত্রী

গাজীপুর, ২৭ ফাল্গুন (১২ মার্চ) : 

কৃষিমন্ত্রী ড. মোঃ আব্দুর রাজ্জাক বলেছেন, মৎস্য, পোল্ট্রি ও ধানসহ সকল কৃষিকাজ বিজ্ঞানসম্মত ও আধুনিকভাবে করার জন্য কাজ করছে সরকার, যাতে কৃষিকাজ লাভজনক হয়। প্রধানমন্ত্রী শেখ হাসিনার নেতৃত্বে আমরা দারিদ্র্যমুক্ত, ক্ষুধামুক্ত সোনার বাংলা গড়তে কাজ করছি। বাংলাদেশ অচিরেই সমৃদ্ধশালী উন্নত দেশে পরিণত হবে।
কৃষিমন্ত্রী এবং জাতিসংঘের খাদ্য ও কৃষি সংস্থার (এফএও) মহাপরিচালক কিউ দোংয়ু আজ গাজীপুর সদর উপজেলার বহুরিয়াচালা এবং কোলতিয়া গ্রামে মৎস্য ও পোল্ট্রি খামার এবং বোরো ধানক্ষেত পরিদর্শন করেন। পরিদর্শন শেষে কৃষিমন্ত্রী এসব কথা বলেন।

পরিদর্শনকালে এফএও’র ডিজি চাষিদের সাথে কথা বলেন ও সমস্যার কথা শুনেন। বিজ্ঞানভিত্তিক চাষাবাদের জন্য প্রযুক্তিগত সহায়তা এবং বিদেশি সাহায্যের ব্যাপারে এফএও সহায়তা করবে বলে জানান তিনি। নিজের ব্যক্তিগত জীবনের স্মৃতিচারণ করে ডিজি বলেন, আমার জন্ম চীনের গ্রামে। ছোটোবেলায় আমিও প্রায় এরকম গ্রামেই বেড়ে উঠেছি। আমি আশা করি, আগামী ১০-১৫ বছরের মধ্যে বাংলাদেশ চীনের মতো উন্নত হবে।

এনবিআর যাতে পোলট্রি, মৎস্য ও ডেইরি শিল্পকে শিল্পখাতের পরিবর্তে কৃষি ফার্ম ক্যাটাগরিতে অন্তর্ভুক্ত করে- সে বিষয়ে কাজ চলছে বলে মন্ত্রী জানান।
এসময় কৃষি সচিব মো: সায়েদুল ইসলাম, অতিরিক্ত সচিব রুহুল আমিন তালুকদার, বিএআরসি’র নির্বাহী চেয়ারম্যান শেখ মোঃ বখতিয়ার, এফএও’র এডিজি জং-জিন কিম, এপিআরসি কনফারেন্স সেক্রেটারি শ্রীধর ধর্মপুরী, বাংলাদেশ প্রতিনিধি রবার্ট সিম্পসন ও জেলা প্রশাসক প্রমুখ উপস্থিত ছিলেন। 

             নম্বর :  ১০০৬ 
১৫ মার্চ থেকে সব বিষয়ে শ্রেণিকক্ষে পাঠদান 

     

-শিক্ষামন্ত্রী 

ঢাকা, ২৭ ফাল্গুন (১২ মার্চ) :
শিক্ষামন্ত্রী ডা. দীপু মনি বলেছেন, মাধ্যমিক ও উচ্চমাধ্যমিক স্তরের শিক্ষা প্রতিষ্ঠানে আগামী ১৫ মার্চ থেকে সব বিষয়ে শ্রেণিকক্ষে পাঠদান শুরু হবে। 

আজ রাজধানীর টিকাটুলিতে শেরে বাংলা বালিকা মহাবিদ্যালয়ে লীলা নাগ ভবন উদ্বোধনকালে প্রধান অতিথির বক্তৃতায় তিনি এ কথা বলেন ।
শিক্ষামন্ত্রী বলেন, নতুন কারিকুলাম চালু হলে পরীক্ষার সংখ্যা কমবে। শিক্ষার্থীদের পরীক্ষাভীতি দূর হবে। পরীক্ষানির্ভর মূল্যায়ন থেকে বের হয়ে আসা যাবে। প্রতিদিনের লেখাপড়া মূল্যায়ণ প্রতিদিনই হবে। বছর শেষে সীমিত আকারে পরীক্ষা হবে। তবে সারা বছরের মূল্যায়ন সমন্বয় করে চূড়ান্ত মূল্যায়ন করা হবে।

করোনার কারণে প্রায় দুই বছর শিক্ষা প্রতিষ্ঠান বন্ধ ছিল। সর্বশেষ গত বছর ১২ সেপ্টেম্বর শিক্ষা প্রতিষ্ঠানে সরাসরি শ্রেণিকক্ষে পাঠদান শুরু হয়। স্বাস্থ্যবিধি মেনে সীমিত আকারে শ্রেণিকক্ষে পাঠদান শুরু হলেও দুই দফায় তা ২১ ফেব্রুয়ারি পর্যন্ত বন্ধ রাখা হয়। এছাড়া, সীমিত আকারে প্রাথমিক স্তরে শ্রেণিকক্ষে ২ মার্চ থেকে পাঠদান শুরু হয়।

